
En Europa,e desde que
comezaron os estudos li-
terarios –a crítica literaria,
en definitiva– temos a ten-
dencia a vencellar lingua
e nación. Iso pasou a defi-
nitivo co Romantismo,
cando agromaron os pri-
meiros movementos na-
cionais fronte aos impe-
rios centrais.Pioneiros ne-
sa vinculación foron os
gregos modernos, Nerou-
los entre eles,a prol da loi-
ta pola independencia
dos turcos. Xa avanzado o
século XIX, os movemen-
tos de renovación literaria
(desde o Rexurdimento
galego ou a Renaixença
catalá ata o Rissorgimen-
to italiano ou os felibres
provenzais) fixeron da li-
teratura unha das armas
para acadar unha identi-
dade nacional, ben fronte
ao unitarismo, ben fronte
ao poder absolutista.

En América eses move-
mentos xa callaran nas in-
dependencias lideradas
por Bolívar, Sucre, San
Martín, Morelos, ata as se-
rodias de Cuba e Porto Ri-
co. Porén, os imperios mo-
dernos (Francia, Inglate-
rra, Holanda) consegui-
ron manter cadansúas co-
lonias, algunhas das cales
non obtiveron a indepen-
dencia ata ben entrado o
século XX (Xamaica, Suri-
nam, Guiana). Rachados
os vínculos políticos for-
mais, as literaturas dos
novos países pasaron de
expresión colonial a ex-
presión nacional, na liña
do que en Cuba signifi-
cou José Martí.

Porén algunhas terras
non acadaron esa inde-
pendencia e as metrópo-
lis víronse obrigadas a in-
tegralas plenamente no
Estado. No caso de Fran-
cia son os chamados
DOM–TOM, departamen-
tos e territorios ultramari-
ños de América, o Índico
e Oceanía. Os territorios
do Caribe foron coloniza-
dos por nacionais da me-
trópole e coa importación
de man de obra escrava
procedente de África. Al-
go semellante sucedeu
coas posesións británicas.
Os primeiros deron lugar
a unhas novas elites lo-
cais, mentres que os des-
cendentes dos escravos ti-
veron que acadar primei-
ro a plena condición de
cidadáns.

Na elite de orixe euro-
pea da Martinica salien-
tou o caso de Saint-John
Perse,premio Nobel de Li-
teratura en 1960. Ollaba á
metropole con outros ol-
los mais culturalmente se-
guía a ser francesa.A rup-
tura chegou cos escritores
emerxidos desde a negri-
tude, entre eles Édouard
Glissant,recentemente de-
saparecido en París aos 82

anos.
Glissant non aceptou a

matriz cultural que impu-
ña Francia e reivindicou
que os devanceiros dos
máis dos martiniqueses
non eran aqueles galos
que loitaron contra Roma
senón uns africanos se-
cuestrados violentamente
das súas terras. Niso se-
guiu as teses do seu mes-
tre,o tamén poeta e políti-
co Aimé Césaire (morto
en 2008),forxador da idea
da negritude. Césaire tivo
a oportunidade de viaxar
cunha bolsa a París en
1931.Alí coñeceu a outros
mozos coma Léopold Sé-
dar Senghor (futuro escri-
tor e político senegalés)
ou o guaianés Gontran
Damas. Con eles descu-
briu a alienación identita-
ria que a cultura da me-
trópoli impuña.

A xeración de Glissant
colleu o concepto da ne-
gritude para situalo non
simplemente á defensiva
senón coma arma de
combate cultural e políti-
co. Desaparecida formal-
mente a división colonial,
rachou co modelo elitista
europeo de Saint-John
Perse e mesmo a visión re-
sistencialista de Césaire.A
pluralidade social fixo
avanzar a Glissant cara a
un novo concepto, a
crioulización, forxado
cando, despois de estudar
Filosofía e Antropoloxía
en París, comezou a ser
coñecido e asemade in-
cómodo pola súa primei-
ra novela, La Lézarde. In-
comodidade que provo-
cou o seu exilio en París
por actividades separatis-
tas despois de fundar a
Fronte das Antillas-Guaia-
na para a Autonomía, con
Paul Níger (Albert Bévil-
le).

Invitado a dar clases
nas universidades de Lui-
siana e Nova York, partici-
pou activamente en em-
presas culturais coma
France Cultura na radio e
a dirección do Correo da
UNESCO.

En 1965 creou o institu-
to de ciencias humanas
Acoma e,rendida a metró-
pole, en 2007 e co apoio
do ministerio de Alén
Mar, o Institut de Tout-
Monde, nun tempo de
convivencia de linguas e
de culturas, de emerxen-
cia e liderato de novas po-
tencias non europeas.Sos-
tiña Glissant que o mundo
está acrioulado. Estamos
nunha pluralidade de
identidades: Asia, África e
a América latina, negra e
mestiza tamén protagoni-
zan a vida cotiá en Euro-
pa e en Norteamérica.

Letras crioulas
No adeus a Édouard Glissant

JOAQUIM VENTURA

Paisaxe da illa da Martinica.

As linguas non se poden valo-
rar ou xerarquizar en función do
número de cadanseus falantes.A
lingua é a ferramenta que ten un
individuo, e sumados, un pobo,
para se explicar o mundo. E hai
linguas que secularmente tiveron
que procurar a normalida-
de. Paradoxalmente, aque-
las linguas oficiais e maiori-
tarias poden esquecer a
condición de minorizadas
das que negan, mais reivin-
dican a súa condición de
oprimidas fronte a outras
aínda máis potentes. Sería o caso
do francés que nega os idiomas
propios de Francia mais defende
a súa vixencia no Québec.

Pero,que acontece con aque-
les colectivos que perderon a lin-
gua de orixe e adoptaron, xera-

ción tras xeración, a dos coloni-
zadores? Os descendentes dos
escravos procedentes de África
transformaron a lingua dos do-
nos e a transferiron á seguinte
colonización. Sucedeu co espa-
ñol en Cuba, co portugués no

Brasil e co francés e mais o inglés
no Caribe.

As versións dunha lingua a es-
ta banda e á outra do Atlántico
forman un mesmo diasistema.Po-
rén os sustratos e as influencias
son distintos, polo cal cabría fa-

lar dunha neutralización verbo
da hexemonía metropolitana, si-
tuación especialmente dura para
os portugueses verbo da realida-
de brasileira,que vintuplica o nú-
mero de falantes europeus.

Porén, aqueles escritores
crioulos que optaron polo
código natural dos seus
non esqueceron ou ignora-
ron a ortodoxia da lingua
matriz. E boa proba diso foi
o recoñecemento de Derek
Walcott, escritor de Santa
Lucía e caribeño militante,

co Nobel en 1992. Fillo de inglés
branco e de negra antillana, fixo
do seu código literario un recep-
táculo das influencias africanas,
holandesas e inglesas que con-
formaron a sociedade colonial
que o veu nacer.

Linguas á
contra

Glissant non
aceptou a matriz

cultural que
impuña Francia

Édouard Glissant (1928-2011). Derek Walcott, premio Nobel de Literatura (1992).


